
Bod yn y byd 2
Ydych chi’n ddoeth? Beth yw bod yn ddoeth?

Efallai y byddwch chi wedi meddwl am rai o’r pethau hyn:

· gwybod beth yw’r peth iawn i’w wneud

· osgoi gwneud camgymeriadau y byddwn yn difaru eu gwneud

· gweld safbwyntiau eraill

· peidio â gadael i’n dymuniadau ffôl ein rheoli.

Un diffiniad o fod yn ddoeth yw:  gadael i’r meddwl reoli’r galon, gadael i’r galon roi gwybodaeth i’r meddwl, a’r ddau yn dilyn dysgeidiaeth ac arweiniad Duw.

Meddyliwch am hyn am eiliad:   gadael i’ch meddwl reoli’ch calon, gadael i’ch calon roi gwybodaeth i’ch meddwl, a dilyn dysgeidiaeth ac arweiniad Duw.

Sut le fyddai Uned y Chweched? Sut le fyddai ein cartrefi?

Sut le fyddai’r byd?

Pan mae hyn yn digwydd rydyn ni’n gweld:

· pobl yn dangos trugaredd

· pobl yn meddwl am eraill

· pobl yn hael

· pobl yn pwyllo yn lle gweithredu’n fyrbwyll

Ai dyma sut bobl ydyn ni? Ai dyma sut rydyn ni’n trin ein gilydd fel  dinasyddion yn y byd?

Mae byw yn ddoeth yn golygu byw yn ôl y rheolau a wnaeth Duw pan greodd y byd.

Mae Solomon, y dyn doethaf a’r mwya cyfoethog a fu fyw erioed yn dweud: ‘Yr Arglwydd sy’n rhoi doethineb, ac o’i geg e mae gwybodaeth a dirnadaeth yn dod.’  Diarhebion 2:6 – beibl.net

Gweddïwn,

Arglwydd, diolch dy fod ti’n hollol ddoeth, a bod doethineb i ni yn y Beibl.  Helpa ni i gofio dyfod yn fodlon ein gwneud ni yn bobl ddoeth.  Amen.

